
ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2023 ԹՎԱԿԱՆԻ ՀՈՒՆԻՍԻ 8-Ի №939-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	1. ՀՀ պաշտպանության նախարարություն
	01.08.2023թ.

	
	№ ՊՆ/510/4657-2023

	Հիմք ընդունելով «Նորմատիվ իրավական ակտերի մասին» ՀՀ օրենքի 34-րդ հոդվածի 5-րդ մասի պահանջները՝ ներկայացված փոփոխություններն ու լրացումները պետք է կատարվեն ՀՀ կառավարության 2019թ. օգոստոսի 22-ի №1091-Ն որոշման մեջ:
	Չի ընդունվել

«Նորմատիվ իրավական ակտերի մասին» ՀՀ օրենքի 34-րդ հոդվածի 5-րդ մասը սահմանում է, որ սահմանված կարգով պաշտոնապես հրապարակված և ուժի մեջ մտած փոփոխություններ կամ լրացումներ նախատեսող նորմատիվ իրավական ակտում փոփոխությունների կամ լրացումների մասով փոփոխություն կամ լրացում չի կատարվում, իսկ նոր փոփոխությունները կամ լրացումները կատարվում են միայն հիմնական ակտում: Մինչդեռ նախագծով փոփոխվող և լրացվող ՀՀ կառավարության 2023թ. հունիսի 8-ի №939-Ն որոշումն ուժի մեջ է մտնելու միայն 2024թ. հունվարի 1-ին:

	2. ՀՀ աշխատանքի և սոցիալական հարցերի նախարարություն
	02.08.2023թ.

	
	№ ՆՄ/ԳԽ/19211-2023

	Դիտողություններ և առաջարկություններ չունի:
	

	3. ՀՀ կենտրոնական բանկ
	02.08.2023թ.

	
	№ 06-04/248-23

	Դիտողություններ և առաջարկություններ չունի:
	

	4. ՀՀ ազգային անվտանգության ծառայություն
	07.08.2023թ.

	
	№ 11/1186

	Դիտողություններ և առաջարկություններ չունի:
	

	5. ՀՀ ֆինանսների նախարարություն
	07.08.2023թ.

	
	№ 01/34-1/15583-2023

	Նախագծով նախատեսվում է կատարել մի շարք փոփոխություններ և լրացումներ ՀՀ կառավարության 2023 թվականի հունիսի 8-ի՝ «Հայաuտանի Հանրապետության կառավարության 2019 թվականի օգոստոսի 22-ի N 1091-Ն որոշման մեջ փոփոխություններ և լրացումներ կատարելու մասին» N 939-Ն որոշման մեջ։ Մասնավորապես, առաջարկվում է ՀՀ կառավարության 2019 թվականի օգոստոսի 22-ի՝ «Սպայական և ավագ ենթասպայական կազմերի պայմանագրային զինծառայողների կողմից բնակարանի կամ բնակելի տան ձեռքբերմանը կամ բնակելի տան կառուցմանը պետական աջակցության նպատակային ծրագիրը հաստատելու և Հայաստանի Հանրապետության պաշտպանության նախարարության համակարգի սպայական ու ավագ ենթասպայական կազմերի պայմանագրային զինծառայողների կողմից բնակարանի կամ բնակելի տան ձեռքբերման կամ բնակելի տան կառուցման նպատակով մատչելի և արտոնյալ պայմաններով երկարաժամկետ հիփոթեքային վարկավորման կարգը և պայմանները սահմանելու մասին» N 1091-Ն որոշմամբ (այսուհետ՝ Որոշում)  հաստատված մատչելի և արտոնյալ պայմաններով երկարաժամկետ հիփոթեքային վարկավորման ծրագրի շահառուների շրջանակն ընդլայնել՝ ներառելով նաև ՀՀ պետական պահպանության ծառայության (այսուհետ՝ ՊՊԾ) թվով 20 զինծառայողների։ 

Նախագծի հիմնավորման համաձայն՝ Նախագծի ընդունումը պայմանավորված է ՊՊԾ ծառայողների բնակարանային պայմանների բարելավման անհրաժեշտությամբ և նպատակաուղղված է ծառայության գրավչության բարձրացմանն ու համակարգից կադրերի արտահոսքի կանխարգելմանը։


Նախագծի հիմնավորմամբ՝ ՊՊԾ սպայական և ավագ ենթասպայական կազմերի պայմանագրային զինծառայողներին բնակարանի կամ բնակելի տան ձեռքբերմանը կամ բնակելի տան կառուցմանը պետական աջակցության նպատակային ծրագրում (այսուհետ՝ Ծրագիր) ընդգրկելու հիմնական փաստարկներ են նշվում.

· «Զինվորական ծառայության և զինծառայողի կարգավիճակի մասին» ՀՀ օրենքի 72-րդ հոդվածի 1-ին մասը, համաձայն որի, օրենքի 6-րդ բաժնի սահմանած սոցիալական երաշխիքներից կարող են օգտվել նաև պետական պահպանության մարմնի համակարգում համապատասխան ծառայության մեջ գտնվող անձինք: Մասնավորապես, հղում է կատարվում օրենքի 65-րդ հոդվածի 2-րդ մասին, որի համաձայն՝ ՀՀ կառավարության սահմանած կարգով և պայմաններով սպայական կազմի պայմանագրային զինծառայողները կարող են բնակարան կամ բնակելի տուն ձեռք բերելու կամ բնակելի տուն կառուցելու նպատակով օգտվել մատչելի և արտոնյալ պայմաններով երկարաժամկետ հիփոթեքային վարկավորման պետական նպատակային ծրագրերից:

· «Հատուկ պետական պաշտպանության ենթակա անձանց անվտանգության ապահովման մասին» ՀՀ օրենքի 16-րդ հոդվածի 1-ին մասը, համաձայն որի, ՊՊԾ-ն համալրվում է ՀՀ քաղաքացի զինծառայողներով, և ՊՊԾ սպաները և ենթասպաներն ազգային անվտանգության մարմինների զինծառայողներ են և զինվորական ծառայությունն անցնում են ազգային անվտանգության մարմիններում ծառայությունը կարգավորող օրենսդրությանը համապատասխան՝ հաշվի առնելով սույն օրենքով սահմանված առանձնահատկությունները։

· «Զինվորական ծառայության և զինծառայողի կարգավիճակի մասին» ՀՀ օրենքով 2017 թվականից ուժը կորցրած ճանաչված՝ «Զինծառայողների և նրանց ընտանիքների անդամների սոցիալական ապահովության մասին» ՀՀ օրենքը, որը նախատեսում էր բնակարանային բարելավման կարիք ունեցող զինծառայողներին սեփականության իրավունքով անհատույց բնակարանների կամ անհատույց պետական ֆինանսական աջակցության կամ տնամերձ հողամասի տրամադրում, և, նշված օրենքի պահանջներին համապատասխան, հաշվառվել էին այդ ժամանակ ՀՀ ԱԱԾ համակարգում գործող ՊՊԾ զինծառայողները ևս։

· Օրենքով սահմանված սոցիալական երաշխիքների, այդ թվում` բնակարանային պայմանների բարելավման նպատակով Ծրագրին ինտեգրումը կնպաստի ՊՊԾ-ում ծառայության մոտիվացիային` միաժամանակ կանխելով կադրերի հոսունությունը համակարգից և այլն:

 Նախագծի վերաբերյալ ունենք մի շարք դիտարկումներ, մասնավորապես․

Որոշմամբ հաստատված մատչելի և արտոնյալ պայմաններով երկարաժամկետ հիփոթեքային վարկավորման ծրագրի շահառուները ՀՀ պաշտպանության նախարարության համակարգի սպայական ու ավագ ենթասպայական կազմերի պայմանագրային զինծառայողներն են, և յուրաքանչյուր տարի նշված համակարգի 500 զինծառայող հնարավորություն ունեն օգտվելու Ծրագրից։ 


ՀՀ կառավարության 2023 թվականի հունիսի 8-ի  N 939-Ն որոշմամբ Ծրագրի շահառուների շրջանակը համալրվել է ՀՀ ԱԱԾ թվով 40 զինծառայողներով։ Կարծում ենք, որ ՀՀ ԱԱԾ զինծառայողների համար նման բացառություն  սահմանելիս, նկատի է առնվել այն հանգամանքը, որ հայ-ադրբեջանական պետական սահմանի պահպանության ապահովումն աստիճանաբար պետք է անցնի ՀՀ ԱԱԾ սահմանապահ զորքերին, իսկ նշված գործառույթի իրականացումն իր բնույթով համանման է ՀՀ պաշտպանության նախարարության զինված ուժերի գործունեության հետ: 


Ըստ էության, ՀՀ կառավարության կողմից վերոհիշյալ 2 որոշումների կայացման համար կարևորվել է ՀՀ ՊՆ համակարգի սպայական ու ավագ ենթասպայական կազմերի պայմանագրային զինծառայողների կողմից մարտական հերթապահություններին ներգրավվածության և ՀՀ ԱԱԾ համակարգի զինծառայողների կողմից պետական սահմանի պաշտպանության համանման գործառույթների իրականացման խրախուսման անհրաժեշտությունը։ 


Ինչ վերաբերում է Նախագծով նման սոցիալական երաշխիքի սահմանմանը ՊՊԾ ծառայողների համար, ապա դա խնդրահարույց է՝ նկատի ունենալով հետևյալը․ 


Ըստ էության, Նախագծով փորձ է արվում նույնականացնել պետական սահմանը պահող ՀՀ ԱԱԾ, ինչպես նաև մարտական հերթապահություն իրականացնող ՀՀ ՊՆ համակարգի զինծառայողների ու ՊՊԾ ծառայողների ծառայությունը և համադրելի համարել նշված համակարգերի զինծառայողների ծառայությունը՝ ըստ կատարվող աշխատանքների ծավալի և աշխատանքային ծանրաբեռնվածության աստիճանի։ Այդ կապակցությամբ հայտնում ենք, որ ՀՀ ՊՆ և ՀՀ ԱԱԾ համակարգերի և ՊՊԾ համակարգի զինծառայողների ծառայության բնույթները համադրելի չեն, ուստի ՀՀ կառավարության կողմից ընդունված որոշումներով սահմանված արտոնությունները վերաբերելի չեն ՊՊԾ համակարգի զինծառայողներին։ 


Նախագծի ընդունումը կառաջացնի ՀՀ պետական բյուջեից լրացուցիչ միջոցների հատկացման անհրաժեշտություն (Նախագծի հիմնավորման համաձայն՝ Ծրագրին Ծառայության թվով 20 ծառայողների ընդգրկելու նպատակով ՀՀ 2024թ․ պետական բյուջեից կպահանջվի 76․0 մլն դրամ, նշված գումարը ներկայացված է մեկ տարվա կտրվածքով)։


 Միաժամանակ հայտնում ենք, որ ՀՀ կառավարության 29.06.2023թ. N 1082-Ն որոշմամբ հաստատված` ՀՀ 2024-2026 թվականների պետական միջնաժամկետ ծախսերի ծրագրում նշված նպատակով ֆինանսական միջոցներ նախատեսված չեն։
 


Բացի այդ, Նախագծին կից բացակայում է Ծառայության զինծառայողների բնակարանային բարելավման միջոցառումների իրականացման նպատակով անհրաժեշտ ծախսերի, հիփոթեքային վարկերի մարման ժամանակացույցի, ինչպես նաև շահառուների թվաքանակի որոշման սկզբունքների վերաբերյալ հիմնավորումները։


Նախագծի ընդունումը կարող է նախադեպ հանդիսանալ ուժային այլ կառույցների, մասնավորապես, Ներքին գործերի նախարարության և ՀՀ արդարադատության նախարարության քրեակատարողական ծառայության կողմից ևս նման նախաձեռնությամբ հանդես գալու, ինչը նույնպես կարող է լրացուցիչ բեռ դառնալ ՀՀ պետական բյուջեի վրա:


Ելնելով վերոգրյալից՝ ՀՀ ֆինանսների նախարարությունը այս փուլում չի կարող համաձայնվել Նախագծի ներկայացված բովանդակությամբ ընդունմանը։ 
	Ընդունվել է մասամբ
«Զինվորական ծառայության և զինծառայողի կարգավիճակի մասին» օրենքի․

ա․ 5-րդ հոդվածի 1-ին և 2-րդ մասերի համաձայն՝

 
«1. Զինվորական ծառայության տեսակներն են`

1) ժամկետային.

2) պահեստազորային.

3) զորահավաքային:

2. Ժամկետային զինվորական ծառայությունը բաղկացած է պարտադիր և պայմանագրային զինվորական ծառայություններից:»։

բ․ 5-րդ հոդվածի 8-րդ մասի համաձայն՝ պայմանագրային զինվորական ծառայություն է համարվում զինված ուժերում և այլ զորքերում պայմանագրի հիման վրա կազմակերպվող ծառայությունը:

գ․ 72-րդ հոդվածի 1-ին մասի համաձայն՝ նշված օրենքի 6-րդ բաժնի դրույթների կիրառման իմաստով` զինծառայողներ են համարվում պաշտպանության և ներքին գործերի նախարարությունների, ազգային անվտանգության և պետական պահպանության մարմինների համակարգերում համապատասխան ծառայության մեջ գտնվող անձինք:
«Պաշտպանության մասին» օրենքի 3-րդ հոդվածի 1-ին մասում տրված են նշված օրենքում օգտագործվող հիմնական հասկացությունները, այդ թվում՝ այլ զորքերի, մասնավորապես հիշյալ օրենքի 3-րդ հոդվածի 1-ին մասի 7-րդ կետի համաձայն՝  այլ զորքեր են` ոստիկանության զորքերը, սահմանապահ զորքերը, պետական պահպանության ծառայությունը և ազգային անվտանգության հատուկ ստորաբաժանումները։

Նշված օրենքների, ինչպես նաև տարբեր պետական մարմիններում զինվորական ծառայությունը կարգավորող ոլորտային օրենքների դրույթների վերլուծությունից հետևում է, որ ոչ միայն ՀՀ պաշտպանության նախարարությունում, այլ նաև զինվորական ծառայություն իրականացնող այլ պետական մարմիններում, այդ թվում՝ ՀՀ պետական պահպանության ծառայությունում, ծառայության մեջ գտնվող անձինք՝ զինծառայողներ են, ՀՀ պետական պահպանության ծառայությունը համարվում է այլ զորքեր, որտեղ ևս իրականացվում է պայմանագրային զինվորական ծառայություն։

«Հատուկ պետական պաշտպանության ենթակա անձանց անվտանգության ապահովման մասին» օրենքի 16․3-րդ հոդվածի 1-ին մասով, 18-րդ հոդվածով, «Ազգային անվտանգության մարմիններում ծառայության մասին» օրենքի 32-րդ հոդվածով սահմանված դրույթների համաձայն՝ զինծառայողների, այդ թվում՝ պայմանագրային հիմունքներով զինվորական ծառայողների, սոցիալական պաշտպանության ու երաշխիքների հետ կապված հարաբերությունները կարգավորվում են «Զինվորական ծառայության և զինծառայողի կարգավիճակի մասին» օրենքով։
«Նորմատիվ իրավական ակտերի մասին» օրենքի 41-րդ հոդվածի 1-ին մասի համաձայն՝ նորմատիվ իրավական ակտի նորմը մեկնաբանվում է` հաշվի առնելով նորմատիվ իրավական ակտն ընդունելիս այն ընդունող մարմնի նպատակը՝ ելնելով դրանում պարունակվող բառերի և արտահայտությունների տառացի նշանակությունից, ամբողջ հոդվածի, գլխի, բաժնի կարգավորման համատեքստից, այն նորմատիվ իրավական ակտի դրույթներից, ի կատարումն որի ընդունվել է այդ ակտը, տվյալ նորմատիվ իրավական ակտով սահմանված սկզբունքներից, իսկ այդպիսի սկզբունքներ սահմանված չլինելու դեպքում` տվյալ իրավահարաբերությունը կարգավորող իրավունքի ճյուղի սկզբունքներից:
ՀՀ կառավարության 22․08․2019թ․ N 1091-Ն որոշման ընդունման միակ իրավական հիմքը՝ «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 2-րդ մասի դրույթներն են, որոնց համաձայն՝ Հայաստանի Հանրապետության կառավարության սահմանած կարգով և պայմաններով սպայական և ավագ ենթասպայական կազմերի պայմանագրային զինծառայողները (․․․․) կարող են բնակարան կամ բնակելի տուն ձեռք բերելու կամ բնակելի տուն կառուցելու նպատակով օգտվել մատչելի և արտոնյալ պայմաններով երկարաժամկետ հիփոթեքային վարկավորման պետական նպատակային ծրագրերից:
Վերը նշված օրենքների նորմերի համադրված վերլուծության և «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 2-րդ մասով սահմանված նորմի մեկնաբանման արդյունքում միանշանակ կարող են հանգել այն հետևության, որ՝
պայմանագրային զինվորական ծառայություն է համարվում ոչ միայն ՀՀ պաշտպանության նախարարության (զինված ուժեր) համակարգում, այլ նաև այլ զորքեր համարվող, այդ թվում՝ ՀՀ ազգային անվտանգության և ՀՀ պետական պահպանության ծառայությունների համակարգերում պայմանագրի հիման վրա կազմակերպվող ծառայությունը․
«Զինվորական ծառայության և զինծառայողի կարգավիճակի մասին» օրենքի 65-րդ հոդվածի 2-րդ մասով սահմանված նորմը տարածվում է բոլոր պայմանագրային զինծառայողների վրա, անկախ նրանց կողմից իրականացվող ծառայության բնույթից, ծառայության համադրելիությունից, աշխատանքների ծավալից և աշխատանքային ծանրաբեռնվածության աստիճանից, ուստի ՀՀ կառավարության 22․08․2019թ․ N 1901-Ն որոշմամբ սահմանված արտոնությունները վերաբերելի են նաև ՀՀ ՊՊԾ համակարգի զինծառայողներին։
Այսպիսով, վերը նշված օրենքներով հստակ կարգավորված են պայմանագրային զինծառայողների համար նախատեսված սոցիալական երաշխիքի իրացման համար անհրաժեշտ իրավական հիմքերը և բնակարան կամ բնակելի տուն ձեռք բերելու կամ բնակելի տուն կառուցելու նպատակով մատչելի և արտոնյալ պայմաններով երկարաժամկետ հիփոթեքային վարկավորման պետական նպատակային ծրագրերից օգտվելու իրավունք ունեցող զինծառայողների շրջանակը, որոնք իրավունք ունեն օգտվել «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 2-րդ մասով ընձեռված սոցիալական երաշխիքից։
Բացի այդ, ՀՀ ՊՆ-ից աշխատանքային կարգով ստացված տեղեկությունների համաձայն, ծրագրի շահառուների կազմը բացարձակապես չի սահմանափակվում ՀՀ ՊՆ համակարգի մարտական հերթապահություններին ներգրավված սպայական ու ավագ ենթասպայական կազմերի պայմանագրային զինծառայող-ներով, և ՀՀ կառավարության 2019թ. օգոստոսի 22-ի №1091-Ն որոշման դրույթները տարածվում են սպայական ու ավագ ենթասպայական կազմերի պայմանագրային բոլոր զինծառայողների վրա, բացառությամբ նույն որոշման №1 հավելվածի 4-րդ կետում նշված անձանց:
Ելնելով վերոգրյալից՝ ՀՀ ֆինանսների նախարարությունը յուրովի է մեկնաբանել  «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 2-րդ մասի նորմը և վերջինիս եզրահանգումները՝ «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 2-րդ մասով սահմանված սոցիալական երաշխիքը միայն ՀՀ պաշտպանության նախարարության և ՀՀ ազգային անվտանգության ծառայության համակարգերում պայմանագրային զինծառայություն իրականացնող ծառայողների վրա տարածվելու մասին, չունեն որևէ իրավական հիմնավորվածություն, ուստի՝ ընդունելի չեն։
Նախագծի ֆինանսական կողմի վերաբերյալ հիմնավորումները բերվել են լրամշակված հաշվարկ-հիմնավորմամբ:
Ինչ վերաբերում է Նախագծի շահառուների թվաքանակի որոշման սկզբունքների վերաբերյալ հիմնավորումներին, ապա դրանք նախագծով առաջրկվող թվաքանակը ընտրվել է, ելնելով հանրային ծառայողներին բնակարաններով ապահովման ծրագրի շրջանակներում ՀՀ ՊՊԾծառայողների կողմից ներկայացված դիմումների քանակը: Մասնավորապես, Երևան քաղաքի Գրիբոյեդովի փողոցի №48 հասցեում կառուցվող բազմաբնակարան շենքային համալիրի 2-րդ փուլի մասնակցության համար ներկայացվել էր շուրջ 80 դիմում: Բացի այդ ծառայողների շրջանում առկա է մեծ հետաքրքրվածություն հիփոթեքային կարգով տարբեր ծրագրերի շրջանակում եկամտային հարկի վերադարձով և պետական աջակցությամբ բնակարան ձեռք բերելու նկատմամբ: Ելնելով վերոգրյալից, նպատակահարմար է գտնտվել Նախագծի շահառու դարձնել տարեկան 20 ծառայողի, պահանջարկը փուլային տարբերակով բավարարելու, ֆինանսական ծանրաբեռնվածությունը մեղմելու, ինչպես նաև ծառայության անցնելուն երիտասարդ կադրերին շահագրգռելու նպատակով:

	6. ՀՀ արդարադատության նախարարություն
	15.11.2023թ.

	
	№ 48539-2023

	Դիտողություններ և առաջարկություններ չունի:
	

	7. ՀՀ վարչապետի աշխատակազմի պետաիրավական վարչություն
	01.12.2023թ.

	
	

	Նախագծով նախատեսվում է սպայական և ավագ ենթասպայական կազմերի պայմանագրային զինծառայողների կողմից բնակարանի կամ բնակելի տան ձեռքբերմանը կամ բնակելի տան կառուցմանը պետական աջակցության նպատակային ծրագիրը հաստատող և Պաշտպանության նախարարության համակարգի սպայական ու ավագ ենթասպայական կազմերի պայմանագրային զինծառայողների կողմից բնակարանի կամ բնակելի տան ձեռքբերման կամ բնակելի տան կառուցման նպատակով մատչելի և արտոնյալ պայմաններով երկարաժամկետ հիփոթեքային վարկավորման կարգը և պայմանները սահմանող համապատասխան որոշման կարգավորումները տարածել նաև ազգային անվտանգության մարմինների և պետական պահպանության մարմնի ծառայողների վրա: Մինչդեռ,  հիշատակված որոշման իրավական հիմք հանդիսացող համապատասխան օրինադրույթը՝ «Զինվորական ծառայության և զինծառայողի կարգավիճակի մասին» օրենքի 65-րդ հոդվածի 2-րդ մասը, սպայական և ավագ ենթասպայական կազմերի պայմանագրային զինծառայողների մասով Կառավարությանը լիազորելով սահմանելու նշված արտոնության տրամադրման կարգը և պայմանները՝ միաժամանակ սահմանում է բացառություն առ այն, որ ռազմաուսումնական հաստատությունն ավարտած և պաշտպանության նախարարության համակարգում կամ ազգային անվտանգության ծառայության սահմանապահ զորքերում սպայական պաշտոնի նշանակված սպայական կազմի զինծառայողների վրա նշված իրավակարգավորումները չեն տարածվում: Հետևաբար՝ առաջարկվող փոփոխության ընդգծված ձևակերպումը չի համապատասխանում նշված օրենսդրական կարգավորումներին:
	Ընդունվել է 

Նախագիծը լրամշակվել է 


	8. ՀՀ պաշտպանության նախարարություն
	08.12.2023թ.

	
	№ ՊՆ/510/8140-2023

	Առաջարկում ենք վերանայել նախագծի 2-րդ կետով նախատեսված ուժի մեջ մտնելու ժամկետը:
	Չի ընդունվել
Նախագծի 2-րդ կետով նախատեսված ուժի մեջ մտնելու ժամկետի վերանայման անհրաժեշտություն չենք տեսնում: «Նորմատիվ իրավական ակտերի մասին» ՀՀ օրենքի 34-րդ հոդվածի 5-րդ մասը սահմանում է, որ սահմանված կարգով պաշտոնապես հրապարակված և ուժի մեջ մտած փոփոխություններ կամ լրացումներ նախատեսող նորմատիվ իրավական ակտում փոփոխությունների կամ լրացումների մասով փոփոխություն կամ լրացում չի կատարվում, իսկ նոր փոփոխությունները կամ լրացումները կատարվում են միայն հիմնական ակտում: Մինչդեռ նախագծով փոփոխվող և լրացվող ՀՀ կառավարության 2023թ. հունիսի 8-ի №939-Ն որոշումն ուժի մեջ է մտնելու միայն 2024թ. հունվարի 1-ին: Նախատեսվում է, որ ՀՀ կառավարության 2023թ. հունիսի 8-ի №939-Ն որոշման մեջ փոփոխություն և լրացում կատարող սույն նախագիծը ընդունվելու, հրապարակվելու և ուժի մեջ է մտնելու մինչև 2024թ. հունվարի 1-ը, ինչից հետո միայն՝ 2024թ. հունվարի 1-ից ուժի մեջ է մտնելու ՀՀ կառավարության 2019թ. օգոստոսի 22-ի №1091-Ն որոշման մեջ փոփոխություն և լրացում կատարող ՀՀ կառավարության 2023թ. հունիսի 8-ի №939-Ն որոշումը: Հակառակ դեպքում նախագծով առաջարկվող փոփոխությունը և լրացումը պետք է կատարվի ՀՀ կառավարության 2019թ. օգոստոսի 22-ի №1091-Ն որոշման մեջ:

	9. ՀՀ ազգային անվտանգության ծառայություն
	08.12.2023թ.

	
	№ 11/1843

	Դիտողություններ և առաջարկություններ չունի:
	


